
ABSTRAK 
 
 
 
 

Cabaran utama yang dihadapi oleh bandar-bandar baru pada masa ini ialah 

corak rekabentuk yang tidak lagi mementingkan identiti. Kemunculan bangunan 

moden yang dikatakan lambang kemajuan sesuatu bandar, tetapi tidak mencerminkan 

warisan dan budaya tempatan dan malah tidak sesuai dengan keadaan alam 

semulajadi. Sementara itu bila kita lihat rekabentuk bandar-bandar lama di negara 

ini, ianya mempunyai keunikan tersendiri seperti; ketinggian kualiti senibina serta 

ruang bandar yang menarik, adanya keseimbangan tahap pembangunan dengan 

pemeliharaan nilai budaya, kesesuaian dengan keadaan alam semula jadi, serta 

memiliki ciri-ciri tertentu yang membentuk imej tempat itu, sehingga ia dinilai 

sebagai cantik, menawan dan beridentiti. Salah satu daripada bandar-bandar lama di 

Malaysia yang memiliki keunikan tersebut adalah bandar tradisional Melaka, 

sehingga ianya dijadikan kajian kes dalam penyelidikan ini. Penemuan utama 

penyelidikan meliputi beberapa rumusan; pertama adalah rumusan elemen-elemen 

asas yang membentuk bentuk fizikal bandar iaitu; 1) morfologi, 2) rupa bandar dan 

3) struktur bandar. Penemuan keduanya pula didapati kaedah yang sesuai dengan 

kajian ini iaitu; kaedah kualitatif. Kajian lapangan dilakukan bagi merekodkan kualiti 

visual dari karakter fizikal bandar secara terperinci. Analisa kandungan pula 

dilakukan terhadap data-data sekunder yang berkenaan dengan morfologi bandar. 

Penemuan ketiga adalah berkenaan dengan bentuk asas fizikal bandar, berdasarkan 

kajian terhadap morfologi bandar kajian. Penemuam keempat adalah berkenaan 

dengan kualiti rupa bandar melalui teknik pengamatan di tapak kajian. Penemuan 

terakhir adalah jawapan terhadap objektif kajian, iaitu bekenaan dengan rumusan 

model rekabentuk bandar. Ianya diperolehi mengikut kajian terhadap karakter fizikal 

elemen struktur bandar, terdiri daripada lima elemen iaitu; daerah, sempadan, laluan, 

nodus dan mercutanda. Hasil Kajian ini dapat digunakan sebagai pedoman dalam 

perancangan bandar-bandar baru dimasa hadapan dan asas bagi kajian-kajian 

seumpama ini dikemudian hari. 




